
Visoki  predstavnik  izražava
podršku  nevladinim
organizacijma  koje  se  bave
zaštitom ljudskih prava
Visoki predstavnik, Njolfgang Petritsch, danas se u Sarajevu
sastao  sa  predstavnicima  nevladinih  organizacija  iz  cijele
Bosne i Hercegovine koje se bave zaštitom ljudskih prava u
cilju razgovora o potrebi većeg poštivanja ljudskih prava.

Predstavnici  nevladinih  organizacija  su  konstatovali  da
nepostojanje  ravnopravnog  pristupa  stambenom  fondu,  radnim
mjestima  i  obrazovanju  predstavlja  istinsku  prepreku  za
povratak izbjeglica i raseljenih lica. Oni su u razgovoru sa
Visokim  predstavnikom  istakli  da  nemaju  svi  slučajevi
diskriminacije  etničku  osnovu;  žene,  djeca,  starije  osobe,
invalidi  i  stanovnici  udaljenih  područja  su  nesrazmjerno
izloženi  kršenju  ljudskih  prava.  Nekoliko  nevladinih
organizacija  je  naročito  spomenulo  opasnost  s  kojom  se
suočavaju  novinari,  kao  i  potrebu  za  postojanjem  većih
garancija za slobodu štampe.

Visoki  predstavnik  je  podstakao  nevladine  organizacije  da
preuzmu  odgovornost  u  izgradnji  budućnosti  Bosne  i
Hercegovine. On je rekao da OHR podržava usvajanje zakona o
nevladinim  organizacijama,  u  skladu  sa  standardima  Vijeća
Evrope,  kojim  će  se  zaštiti  sloboda  djelovanja  nevladinih
organizacija.

Ambasador  Petritsch  je  istakao  ulogu  građanskog  društva  u
formiranju politike vlade, te savjetovao da se mediji koriste
kako  bi  se  uticalo  na  javno  mnijenje.  “Opredjeljenje

međunarodne zajednice je da Bosna i Hercegovina postane mirno,
multietničko i stabilno društvo”, rekao je Visoki predstavnik.
“Ali, mi to ne možemo uraditi sami. Ova zemlja pripada svojim
građanima, koji moraju biti naši partneri u postizanju našeg
zajedničkog cilja, odnosno provedbi mira.”

Učesnici su se složili da će u budućnosti ostvarivati tješnju
saradnju te da će Visokog predstavnika informirati o svojim
naporima, kao i o preprekama s kojima se budu suočavali u radu
na zaštiti ljudskih prava.

Sastanku  su  prisustvovali  predstavnici  nevladinih
organizacija:  Građanski  alternativni  parlament  (Tuzla),
Helsinški  komitet  za  ljudska  prava  u  Bosni  i  Hercegovini
(Sarajevo), Helsinški komitet za ljudska prava u Republici
Srpskoj  (Bijeljina),  Helsinška  građanska  skupština  (Banja
Luka),  Cupido  (Mostar),  Forma  F  (Posušje),  Žene  ženama
(Sarajevo),  Demokratski  krug  (Bihać),  Centar  za  građansku
saradnju (Livno), i Demokratska inicijativa sarajevskih Srba
(Sarajevo).


